
1. ሁኔታ

ዩኒቨርሲቲው የተለያዩ ከሶስተኛ ወገን የሚያገኛቸውን የእርዳታ ገንዘብ ወይም የፕሮጀክት ሂሳብ የሂሳብ ምዝገባው በተቀናጀ፣ ዘመናዊ በሆነና በቴክኖሎጂ የተደገፈ የሂሳብ አያያዝ ዘዴ (IBEX) የሚመዘገብ እንዲሁም በኦዲት ናሙና ተወስዶ በተሰራው ሂሳብ መሰረት ሂሳቡ በፕሮጀክት ውሉ ላይ በተቀመጠው ተመን መሰረት የተለያዩ ክፍያዎች የሚፈፀሙ ቢሆንም ራሱን የቻለ የሂሳብ አካውንት ቁጥር የሌለው በመሆኑ በውስጥ ገቢ የባንክ  ሂሳብ ቁጥር 1000018782492  ገንዘቡ ገቢ የሚደረግ መሆኑና የሂሳብ ሪፖርቱ ከውስጥ ገቢ የሂሳብ ሪፖርት ጋር አብሮ ተደባልቆ ለገንዘብ ሚኒሰቴር ሪፖርት የሚደረግ እና  ከውስጥ ገቢ ተነጥሎ ራሱን የቻለ የሂሳብ ሪፖርት ያልተዘጋጀለት መሆኑን በኦዲት ወቅት ተረጋግጧል፡፡
2. መስፈርት

የፌዴራል መንግስት መ/ቤቶች  የሂሳብ አያያዝ   መመሪያ ቁጥር  5/2003 አንቀጽ 9 ተራ ቁጥር 1 እና 2 መሰረት ማንኛውም የመንግስት መ/ቤት ከዓለም አቀፍ ድርጅቶችና ከውጭ አገር ለጋሽ መንግስታት የሚያገኘውን የብድርና የእርዳታ ገንዘብ ፡ ከሚኒስትሩ በቻናል አንድ የገንዘብ ፍሰት የተላለፈውን፣ በመ/ቤቱ ባንክ ቀጥታ ከአበዳሪና እርዳታ ሰጪዎች የገባውን ሂሳብ በመንግስት የሂሳብ አያያዝ መሰረት የተዘጋጁትን ቻርት ኦፍ አካውንትስ፣ ቫውቸር፣ መዝገቦችና የሪፖርት ማቅረቢያ ቅጾችን በመጠቀም ሂሳቡን መዝግቦ መያዝና ወርሃዊ ፣ የሩብ አመት እና አመታዊ ሪፖርት ከባንክ መግለጫው ጋር ማቅረብ እንዳለበት ይገልጻል፡፡
3. መንስኤ

ለውስጥ ገቢና ለፕሮጀክቶች አገልግሎት የሚውሉ የባንክ ሂሳብ ቁጥሮች ተለይተዉ እንዲከፈቱ ለማድረግ ለገንዘብ ሚኒስቴር   በቁጥር ፕቢ01/436/06/04 በ17/02/2014 በደብዳቤ ተጠይቆ ባለመፈቀዱ የተፈጠረ፣
4. የሚያስከትለዉ ጉዳት

የፕሮጀክት ሂሳብ ከውስጥ ገቢ ሂሳብ ጋር ተደባልቆ ሪፖርት የሚደረግ ከሆነ የፕሮጀክት ሂሳብ ትክክለኛነቱን ማወቅ አያስችልም፡፡ 

5. ግኝቱ ያለበት ደረጃ
ለውስጥ ገቢና ለፕሮጀክቶች አገልግሎት የሚውሉ የባንክ ሂሳብ ቁጥሮች ተለይተዉ መደቡ A የሆነ ለፕሮጀክት  ሂሳቦች እንዲሁም መደቡ B የሆነ ለጎንደር ዩኒቨርሲቲ የማህበረሰብ አገልግሎት የባንክ ሂሳቦች እንዲከፈቱ የተፈቀደ መሆኑ፣

1. ሁኔታ

· የእቴጌ ምንትዋብ ንግድና የማማከር ኢንተርፕራይዝ ​​​​​ደንብ ፣ የኢንተርፕራይዝ የክትትልና ድጋፍ ኮሚቴ ስልጣን፣ ተግባርና ሃላፊነት ለመወሰን የወጣ  መመሪያ እንዲሁም ኢንተርፕራይዝ  ለተወሰነ ስራ ወይም ጊዜ የሚቆይ የቅጥር ውል እና ከዚህ ጋር የተያያዙ የተለያዩ ፎርሞች ጸድቀው ስራ ላይ ቢውሉም ከኢንተርፕራይዙ ጋር ግንኙነት ያላቸው የውስጥ መመሪያዎች የሰራተኞች  የስነ-መግባርና ዲሲፕሊን መመሪያ ፣ የሰው ሃይል ምልመላና መረጣ እና የኢንተርፕራይዙ መዋቅር የውስጥ ቁጥጥር መመሪያዎች በረቂቅ ደረጃ የተዘጋጁ ቢሆንም በሚመለከተው አካል ጸድቀው ስራ ላይ ያልዋሉ መሆኑ፣ 

· የመንግስት ከፍተኛ ትምህርት ተቋማት የገቢ ማስገኛ ድርጅቶች ማቋቋሚያ ደንብ ከመውጣቱ በፊት በዩኒቨርሲቲው የተቋቋሙት የባሲላይድ ምህንድስና ማማከር ፣ ጃንተከል ማተሚያ ቤት እና ብሩህ ተስፋ ሆቴል አገልግሎት ኢንተርፕራይዝ ካፒታላቸው በትክክል ተገምቶ እንዲሁም ኦዲት ተደርገው ህጉ በሚፈቅደው መሰረት በአዲስ መልክ ከተቋቋመው የዩኒቨርሲቲው የገቢ ማስገኛ ድርጅት ከእቴጌ ምንትዋብ ንግድና ማማከር ኢንተርፕራይዝ ጋር ህጋዊ  የሰነድ ርክክብ ያልተደረገ መሆኑ፣
· ዳቦና ኬክ መፈብረክ እና በኢንፎርሜሽን ቴክኖሎጂ የማማከር አገልግሎት የንግድ ፈቃድ ቢወጣላቸውም ስራ ያልጀመሩ መሆኑ፣ 
· ኢንተርፕራይዙ በማንዋል  አሰራር ስርዓት የሂሳብ ሪፖርት የሚያዘጋጅ ቢሆንም አለም አቀፍ የፋይናስ ደረጃዎች (IFRS ) ተከትሎ የተሟላና ትክክለኛ የሆነ የዘመነ የሂሳብ መዛግብት ይዟል ለማለት የማያስችል መሆኑ፣
2. መስፈርት

የመንግስት ከፍተኛ ትምህርት ተቋማት የገቢ ማስገኛ ድርጅቶች ማቋቋሚያ ደንብ 456/2012 አንቀጽ 6/2 የገቢ ማስገኛ ድርጅቱ በምን አይነት የንግድ ስራ ዘርፎች ላይ መሰማራት እንዳለበት፣ በየተኞቹ የአገሪቱ ክፍሎች ቅርጫፍ ጽ/ቤት እንደሚኖረው፣ የዩኒቨርሲቲው መምህራንና ተመራማሪዎቹ በገቢ ማስገኛ ድርጅቱ ስራ ስለሚኖራቸው ተሳትፎ እና ስራውን ለማስፈጽም የሚያስፈልጉ ተያያዥ መመሪያዎች ያፀድቃል፡፡ እንዲሁም 

የመንግስት ከፍተኛ ትምህርት ተቋማት የገቢ ማስገኛ ድርጅቶች የሚተዳደሩበትን ስርዓት ለመወሰን የወጣው መመሪያ ቁጥር 04/2012 አንቀጽ 7/3 በስራ ላይ ያሉ የከፍተኛ ትምህርት ተቋማት የገቢ ማስገኛ ድርጅቶች ካፒታላቸው በባለሙያዎች በትክክል ተገምቶና በኦዲተር ተረጋግጦ በዚህ ደንብ መሰረት እንደገና እንደሚቋቋሙ ይገልጻል፡፡ በተጨማሪም በዚሁ መመሪያ አንቀጽ 9/1 የገቢ ማስገኛ ድርጅቱ IFRS የተሟሉና ትክክለኛ የሆነ የሂሳብ መዛግብት እንደሚይዝ ይገልጻል፡፡ 

3. መንስኤ

· የብሩህ ሆቴልና የጃንተከል ማተሚያ ቤት ንብረቶች አዲሱ ኢንተረፕራይዝ ከመቋቋሙ በፊት ኮሚቴ ተቋቁሞ ጥናት ተደርጎና ተመዝግበው ወደ አዲሱ ኢንትርፕራይዝ ሲዞሩ በኦዲተር ተረጋግጦ በመሆኑ ሠነዶች ለፌዴራል ገቢዎች እንዲመረመሩ የተላኩ በመሆኑ ህጋዊ ርክክብ ባለመደረጉ፣
· የሞዴል ፋርማሲና ዳቦ መጋገሪያዎችን ለመጀመር የተደረጉ ዝግጅች ባለመጠናቀቃቸዉ፣
· IFRS ለመጠቀም ሰራኞች ስልጠና ባለመዉሰዳቸዉ፣
4. የሚያስከትለዉ ጉዳት

· በስራ ላይ ሊውሉ የሚችሉ ደንቦችና መመሪያዎች በሚመለከተው አካል ጸድቀው ተግባራዊ የማይሆኑ ከሆነ ለብልሹ አሰራር በር ሊከፈት ይችላል፡፡
· የንግድ ስራ ፈቃድ የወጡላቸው ስራዎች ጊዜ ሳይሰጠው ወደ ስራ ካልገቡ ኢንተርፕራይዙ በበጀት ዓመቱ ሊሰበስበው የሚችለውን ገቢ ላይሰበስብ ይችላል፡፡ በተጨማሪም ላልተገባ ወጪ ሊዳረግ ይችላል፡፡  

· አለም አቀፍ የፋይናንስ ደረጃዎች (IFRS) ተከትሎ የሂሳብ ሪፖርት የማይዘጋጅ ከሆነ የሂሳቡን ትክክለኛነት ማወቅ አያስችልም፡፡
5. ግኝቱ ያለበት ደረጃ
· የባሲላይድ ምህንድስና  ማማከርን በተመለከተ፡- ብር 16,970.21 የሚያወጡ ንብረቶች ተገምተዉ ለእትጌ ምንትዋብ ንግድና ማማከር ኢንተርፕራይዝ  ርክክብ የተላለፈ  መሆኑ፣ 

· የጃንተከል ማተሚያ ንብረት ግምት ብር 954,259.40 እና  የብሩህ ሆቴል ብር 56,140.00 ንብረት ግምት የተላለፈ መሆኑን ሪፖርት የቀረበ መሆኑ፣ 
· የአዲስ አበባ እንግዳ ማረፊያን በተመለከተ ወደ ኢንተርፕራይዙ ለማሸጋገር ኮሚቴ ተዋቅሮ ጥናቱን አጠናቆ  ለቢዝነስና ልማት ም/ፕሬዚዳንት ጽ/ቤት ሪፖርት ያቀረበ መሆኑ፣ 
· አለም አቀፍ የፋይናንስ ደረጃዎች (IFRS) ተከትሎ ከመስራት አንጻር አሁንም በማንዋል የሚሰሩና ስልጠና ለማግኘት  በዝግጅት ላይ መሆናቸዉ፣ 

1. ሁኔታ

· በዋናው ግቢ በቀን 30/10/2013 ዓ.ም በወጪ ማስመስከሪያ ቁጥር 0077351 በድምሩ ብር 344,150.00 የተለያዩ ችግኞች ግዥ በቀጥታ ግዥ  ከተለያዩ ህብረት ስራ ማህበራት እና የግል ድርጅቶች እንዲሁም በጠዳ ግቢ (በግብርና እና አካባቢ ልማት ኮሌጅ) በቀን 08/03/2013 በወጪ ማስመስከሪያ ደረሰኝ ቁጥር 0996399 በድምሩ ብር 163,490.00 የተዳቀለ ዘር ከግሪን ላይፍ ትሬዲንግ ኃ/የተ/የግ/ማህበር በአጠቃላይ በድምሩ ብር 507,640.00 በቀጥታ ያለ ምንም ውድድር ግዥው የተፈጸመ መሆኑ፣ 

· በአጼ ቴዎድሮስ ግቢ ለተማሪዎች አገልግሎት የሚውል ጥሬ ቲማቲም በለቀማ ግዥ ሲፈጽም የለቀማ ግዥ ዘዴ ለመጠቀም የተመረጠበትን ምክንያትና ሁኔታዎች የሚገልጽ ሠነድ የተያያዘ ቢሆንም ከገበያ በለቀማ የሚፈጸመው ግዥ ለጥናትና ለምርምር አገልግሎት የሚፈለግና ከመደበኛ አቅራቢዎች የማይገኝ አለመሆኑ ወይም ዕቃዎቹ ከመደበኛ አቅራቢዎች ሊገኙ የሚችሉ መሆናቸው ባልተረጋገጠበት ሁኔታ በቀን 26/10/2013 ዓ.ም በወጪ ማስመስከሪያ ቁጥር 0076121 በድምሩ ብር 109,944.00 ያለውድድር በለቀማ ግዥ ዘዴ የተፈፀመ መሆኑ፣
2. መስፈርት

ሰኔ 2002 በወጣው የፌዴራል መንግስት የግዥ አፈጻጸም መመሪያ ክፍል 4 አንቀጽ 15.2-15.4 መሠረት በአዋጁና በመመሪያው በተፈቀደው ሁኔታ ካልሆነ በስተቀር የመንግስት መ/ቤቶች ማናቸውንም ግዢ በግልፅ የጨረታ ዘዴ መፈጸም እንዳለባቸው፣ የመንግስት መ/ቤቶች ከግልፅ ጨረታ ውጭ በሌሎች የግዢ ዘዴዎች ግዢ መፈጸም የሚችሉት በአዎጁና በዚህ መመሪያ የተገለጹት ሁኔታዎች ሲሟሉ ብቻ እንደሆነ እንዲሁም ከግልጽ ጨረታ ውጭ በሌሎች የግዢ ዘዴዎች የሚጠቀም ማናቸውም የመንግሥት መ/ቤት በእነዚህ ዘዴዎች ለመጠቀም የመረጠበትን ምክንያትና ሁኔታዎች የሚገልጽ ሠነድ መያዝ እንዳለበት ይገልጻል።
3. መንስኤ

የግዥ መመሪያን አለመከተል፣
4. የሚያስከትለዉ ጉዳት

· ግዢ በመመሪያው መሠረት ካልተፈፀመ ገንዘብ ሊያስገኝ የሚችለውን ጥቅም፣ ይህም ቁጠባን፣ የአፈፃፀም ብቃትንና ውጤታማነትን ማስገኘቱን ማረጋገጥ አይቻልም፣ የመንግሥት ገንዘብም ለምዝበራ ሊጋለጥ ይችላል፣
5. ግኝቱ ያለበት ደረጃ
· ሁሉንም የችግኝ  አይነቶች ከአንድ አቅራቢ ባለመገኘቱና  የቲማቱም ድልህ ፋብሪካዎች  በወቅቱ ማቅረብ ባለመቻላቸዉ ጥሬ ቲማቲም በለቀማ የቀረበ መሆኑንና ተመሳሳይ ግኝቶች እንዳይከሰቱ ለማድረግ የቀረበ ግኝት መሆኑ፣ 

· በ 4201 የሂሳብ መደብ ከአንድ እስከ አምስት ዓመት ብር 162,892.10 ከአምስት እስከ አስር ዓመት ብር  47,824.91 ፣ ከአስር ዓመት በላይ ብር 148,309.22 በድምሩ ብር  358,826.23፣
· በ 4203 የሂሳብ መደብ ከአምስት እስከ አስር ዓመት ብር 132,305.72 ፣ ከአስር ዓመት በላይ ብር  220,952.74 በድምሩ ብር 353,258.46፣ 

· በ 4209 የሂሳብ መደብ ከአንድ እስከ አምስት ዓመት ብር 350.00 ከአምስት እስከ አስር ዓመት ብር 9,178.42፣ ከአስር ዓመት በላይ ብር  6,240.00 በድምሩ ብር 15,768.42፣
· በ4211 የሂሳብ መደብ ከአንድ እስከ አምስት ዓመት ብር 2,384,188.96 ፣ ከአምስት እስከ አስር ዓመት ብር 2,944,963.98 ፣ ከአስር ዓመት በላይ ብር 258,209.72 በድምሩ ብር 5,519,961.56፣

· በ 4251 የሂሳብ መደብ ከአስር ዓመት በላይ ብር 2,641,133.59 ፣
· በ 4253 የሂሳብ መደብ ከአምስት እስከ አስር ዓመት ብር  1,076,730.63፣ ከአስር ዓመት በላይ ብር 23,225.22 በድምሩ ብር  1,089,923.97፣ 

በጠቅላላው በድምሩ ብር 9,978,872.23 በወቅቱ ያልተወራረደ ሂሳብ መኖሩ፣ 
2. መስፈርት

የፌዴራል መንግስት የሂሳብ አያያዝ መመሪያ ቁጥር 5/2003 አንቀፅ 5 በንዑስ አንቀፅ ለ የስራ ማስኬጃ ቅድሚያ ክፍያ በ7 ቀናት ውስጥ መወራረድ እንዳለበትና በንዑስ አንቀፅ መ ደግሞ ተሰብሳቢ ሂሳብ በቂ ማስረጃ ሲቀርብለት ብቻ በተሰብሳቢ ሂሳብነት መያዝ ያለበት ሆኖ የተሰብሳቢ ሂሳብ ክምችት እንዳይፈጠር ቁጥጥር ማድረግ እንደሚገባ መመሪያው ይገልጻል፡፡
3. መንስኤ

· ወቅታዊ ክትትል ባለማድረግ፣
4. የሚያስከትለዉ ጉዳት

· በቅድሚያ ክፍያ ወጪ የተደረገው ሂሳብ በጊዜ ገደቡ ውስጥ አለመወራረዱ ለሌላ ስራ ሊውል የሚችለውን የመንግስት ገንዘብ በግለሰቦች፣ በመ/ቤቶችና ድርጅቶች ተይዞ እንዲቆይ የሚያደርግ ከመሆኑም በተጨማሪ ሂሳቡ ወደ ማይወራረድበት ደረጃ ሊደርስ ይችላል፡፡

5. ግኝቱ ያለበት ደረጃ
· በ 4211……….. ብር 574,860.92
· በ 4251……….. ብር 1,446,576.81 የተወራረደ መሆኑ፣

· በ5002 የሂሳብ መደብ ከአምስት አመት እስከ አስር አመት ብር 4,015,684.33 አና ከአስር ዓመት በላይ ብር 2,446,896.98 በድምሩ ብር  6,462,581.31፣
· በደመወዝ ተከፋይ ሂሳቦች /5004/ የሂሳብ መደብ ከአንድ አመት እስከ  አምስት አመት  በድምሩ ብር 42,050.00፣
በጠቅላላው በድምሩ ብር 6,504,631.31 በወቅቱ ለሚመለከተው አካል ያልተከፈለ ሂሳብ መኖሩ፣
2. መስፈርት

የፌደራል መንግስት የሂሳብ አያያዝ መመሪያ ቁጥር 5/2003 አንቀጽ 5 በንዑስ አንቀጽ “ሀ” ማናቸውም ክፍያ የሚፈጸምባቸው ሂሳቦች ተከፋይ ሂሳብነታቸውን የሚያረጋግጥ ማስረጃ ሲቀርብና ስልጣን ባለው አካል ሲፈቀድ ብቻ በተከፋይ ሂሳብ መያዝ እንዳለበት እና በንዑስ አንቀጽ “ሐ” መ/ቤቶች ከተለያዩ አካላት ቀንሰው ያስቀሩትን የግብር እና ሌሎች ሂሳቦች ለሚመለከተው ግብር አስገቢ አካል ወቅቱን ጠብቀው ማስተላለፍ እንዳለባቸው ይገልጻል፡፡
3. መንስኤ

 ወቅታዊ ክትትል ባለማድረግ፣
4. የሚያስከትለዉ ጉዳት

ተከፋይ ሂሳብን በወቅቱ ለሚመለከተው አካል አለመክፈል በሕግ ተጠያቂነትን ያስከትላል፡፡
5. ግኝቱ ያለበት ደረጃ
በ 5002… ብር 2,629,896.96 ለባለ መብቶች የተላለፈ መሆኑ፣

1. ሁኔታ

ከመደበኛ በጀት ብር 31,744,248.20 እንዲሁም ከካፒታል በጀት ብር 230,383,056.66 ከዚህ ውስጥ ለህንጻ ተቋራጮች በበጀት ዓመቱ በቅድሚያ ክፍያ በ4251 የሂሳብ መደብ የተሰጠ ብር 150,925,676.00 ሲቀነስ ብር 79,457,380.66 በድምሩ ብር 111,201,628.86 (31,744,248.20+79,457,380.66) ስራ ላይ ያልዎለ በጀት መኖሩ፣
2. መስፈርት

በፌዴራል መንግስት ገንዘብ ክፍያ መመሪያ ቁጥር 4/2003 ክፍል ሁለት አንቀጽ 6/2 መሠረት የበጀት ዝውውር ወይም ተጨማሪ በጀት ካልተፈቀደ በስተቀር ለአንድ የመንግስት መ/ቤት በሂሳብ መደብ ተለይቶ ከተፈቀደው በጀት በላይ ወጪ መፈፀም እንደማይቻል ይገልጻል፡፡ የዩኒቨርሲቲው የበጀት አስተዳደር፣ አጠባበቅ እና አጠቃቀም በፌዴራል መንግሥት የበጀት አስተዳደር መመሪያ ቁጥር 2/2003 እና በፋይናንስ አስተዳደር ደንብ ቁጥር 190/2002 አንቀጽ 12 መሠረት መሆኑን ማረጋገጥ ይገባል፡፡
3. መንስኤ

በኮቪድ ምክንያት ልዩ ልዩ ወጭዎች በመቀነሳቸዉ፤ በወቅታዊ አገራዊ ሁኔታ ግዥ ባለመፈጸሙ እና የክፍያ ጥያቄዎች ባለመቅረባቸዉ የበጀት አጠቃቀሙ ዝቅ  ቢልም የተፈቀደን በጀት በአግባቡ ባለመጠቀማቸዉ፣
4. የሚያስከትለዉ ጉዳት
የተፈቀደን በጀት በአግባቡ ሥራ ላይ አለማዎል በበጀት ዓመቱ በዕቅድ የተያዙ ስራዎች እንዳይከናወኑ የሚያደርግ ከመሆኑም በላይ በሌሎች መ/ቤቶች ሊሰራበት የሚችለውን በጀት በዩኒቨርሲቲው ስም ተይዞ እንዲቆይ ያደርጋል፡፡ እንዲሁም ከበጀት በላይ መጠቀም ደግሞ የሕግ ጥሰት በመሆኑ ተጠያቂነትን ያስከትላል፡፡
5. ግኝቱ ያለበት ደረጃ
የበጀት አጠቃቀምን በቀጣይ በጀት አመት ለማሻሻል የቀረበ አስተያየት መሆኑ፣

1. ሁኔታ

· የንብረት ምዝገባና  ሚዛን በየቀኑ አለማከናወን፣
· የሚወገዱ ንብረቶችንና መድሃኒቶችን አለማስወገድ፣
· ጌጅ የሌላቸዉ ተሸከርካሪዎች መኖር፣
· ዘመናዊ የመኪና ማቆሚያ ፓርኪንግ እና ማጠቢያ  አለመኖር፣
· በዕቃ ግ/ቤቶች ያለ አገልግሎት የተቀመጡ የምግብ ቤት ዕቃዎች እና ማሽኖች መኖር፣
· የተሽከርካሪዎች ስምሪትና አጠቃቀም ቅጾችን አለመጠቀም፣
2. መስፈርት

የዩኒቨርሲቲው የንብረት አስተዳደር በመንግሥት የንብረት አስተዳደር አዎጅ ቁጥር 649/2001 እና በተጨማሪም ይህንኑ ለማስፈፀም በወጣው የመንግሥት ንብረት አስተዳደር መመሪያ ቁጥር 9/2003 መሰረት የሚፈጸም መሆኑን ማረጋገጥ ይገባል፡፡
3. መንስኤ

· ለንብረት የሚደረገዉ ክትትና ቁጥጥር አነስተኛ መሆኑን እና ትኩረት አለመስጠት፣
4. የሚያሥከትለዉ ጉዳት

· የመንግስት ሃብት ለብክነትና ለብልሽት አሰራር መንገድ እንዲከፍት ከማድረጉ በላይ መንግስትን ለተጨማሪ ወጪ ይዳርጋል፡፡
· ቅጾች በትክክል የማይሞሉና ተገቢውን ቁጥጥርና ክትትል የማይደረግ ከሆነ የተሽከርካሪዎች ስምሪትና አጠቃቀም በአግባቡ ለመምራት አያስችልም፡፡
· መንግስት አምኖ ያወጣቸውን መመሪያዎች ተግባራዊ አለማድርግ ተጠያቂነት ያመጣል፡፡
· ሰራተኞች ስራቸውን በተገቢው መንገድ እንዳይሰሩ እንከን ሊፈጥርባቸው ይችላል፡፡
· መኪናዎች በኪሎ ሜትር የሚጠቀሙት የነዳጅ ፍጆታ (Normalization) እና የኪ/ሜ ጌጅ በማይሰሩ መኪናዎች የሚሞለው ነዳጅ ትክክለኛነቱን ለማረጋገጥ አያስችልም፡፡
5. ግኝቱ ያለበት ደረጃ
· የተወገዱ ንብረቶች መኖራቸዉ፣
· የንብረት ምዝገባና ማመዛዘን የሚሰራ መሆኑ፣
· ጌጃቸዉ የማይሰሩ ተሸከርካሪዎች ዕቃቸዉ ገበያ ላይ ባለመገኘቱ ለማሟላት ጥረት እየተደረገ መሆኑ፣
·  የተሸከርካሪ ማቆሚያና ማጠቢያ ቢኖርም ወደፊት ደረጃዉን ጠብቆ የሚሰራ ይሆናል፡፡
· ሥራ ላይ ያልዋሉ ማሽኖች ለዩኒቨርሲቲዉ እንተርፕራይዝ የተላለፉ መሆኑን እና ያለ አገልግሎት ለተቀመጡ የምግብ ቤት ማሽኖች የመለዋወጫ ግዥ የተፈጸመ መሆኑ፣
ልዩ ልዩ፣
የሰራተኞች የመረጃ አያያዝን በተመለከተ፤
የኦዲት ግኝት

1. ሁኔታ

ዩኒቨርሲቲው በአካዳሚክም ሆነ በአስተዳደር ዘርፍ ያሉ የሰው ሃይል መረጃዎች ኮምፒውተራይዝድ (Automation) ዘመናዊ በሆነ ስርዓት ተደራጅተው ያልተያዙና በማኑዋል የሚሰራ መሆኑ በኦዲት ወቅት ለማየት ተችሏል፡፡
2. መስፈርት

 የፌዴራል መንግስት ሰራተኞች አዋጅ ቁጥር 1064/2010 አንቀጽ 63/1 ማንኛውም የመንግስት መ/ቤት ስለ እያንዳንዱ የመንግስት ሰራተኛ ወይም ጊዜያዊ ሰራተኛ አግባብነት ያላቸውን መረጃዎች በዘመናዊ ሁኔታ አደራጅተው መያዝ እንዳለባቸው ይገልጻል፡፡ 

3. መንስኤ

መመሪያን አለመተግበር፣
4. የሚያስከትለዉ ጉዳት

የሰው ሃይል መረጃዎች ኮፒተራይዝድ ዘመናዊ በሆነ ሲስተም  ካልተደራጀ  መረጃዎችን በቀላሉ ለማግኝት እንዲሁም መረጃዎቹን በሚስጥርና በጥንቃቄ ለመያዝ አዳጋች ሊሆን ይችላል፡፡
5. ግኝቱ ያለበት ደረጃ
ከጠቅላላዉ 10343 መረጃ ዉስጥ 9459 / 91.45 በመቶ / የተከናወነ መሆኑ፣
ኦዲት አድራጊዉ……………. የፌደራል ዋና ኦዲተር መ/ቤት
